
	Կարծիք
 «Գնման պայմանագրում փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

Ներկայացված՝ «Գնման պայմանագրում փոփոխություն կատարելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ կապակցությամբ ներկայացնում ենք հետևյալ դիտողությունները.
Նախագծով առաջարկվում է թույլատրել Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին՝ փոփոխություն կատարել Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի և «Ժիլյո» ԱԿ ընկերության միջև 2020 թվականի օգոստոսի 24-ին կնքված N ՋԿ–ՀԲՄԱՇՁԲ-20/4-Ա պայմանագրում` պայմանագրով նախատեսված ոռոգման խողովակաշարերի կառուցման աշխատանքների ավարտի համար սահմանել նոր ժամկետ՝ ներկայացված նախագծի հիման վրա կողմերի միջև կնքվող համաձայնագիրն ուժի մեջ մտնելուց 30 օր հետո՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 4-րդ ենթակետի պահանջները:
 «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Հաշվի առնելով, որ Նախագիծը պայմանագրում փոփոխություն կատարելու թույլտվության մասին է, և հիմք ընդունելով օրենքի հիշյալ պահանջը՝  առաջարկում ենք Նախագծի վերնագիրը համապատասխանեցնել բովանդակությանը:

